
Pérkthime

Kur’ani dhe sufizmi

Prof. William C. Chittick

jala arabe sufi, nga e cila
nxirret termi ‘sufizém’
né anglishte, fillimisht

pérdorej pér té déftuar njé lloj té
caktuar fetarie né shekullin II/
VIII. Kuptimi burimor i saj duket
se ishte “veshés leshi”, ndonése
jané sugjeruar edhe derivate té
tjera. Me té hyré né pérdorim
kjo  fjalé, dijetarét
nuk arritén kurré njézéshmeéri se

muslimané

¢’nénkuptonte ajo tamam. Deri né
shekullin VII/XIII, ajo pérdorej
pérgjithésisht pér té karakterizuar
larté

figura t€ caktuara té

shpirtérisht dhe mésimet e tyre,

dhe qé prej asokohe vlente edhe pér
tarikate (“udhé”), né té cilat mésues
udhézonin nxénés né kérkimin e
Zotit. Né botén islame lulézojné
akoma njé mori tarikatesh té tilla,
¢donjéri nga té cilét e gjurmon
prejardhjen e vet deri te njé ose mé
tepér evlija themelues dhe né fund
te Profeti. Pér shekuj me radhé,
tarikatet luajtén rol mbizotérues
né jetén fetare té bashkésisé
muslimane, por sé fundmi format
e politizuara té Islamit té njohura
si  “fundamentalizém” ua
errésuar né shkallé té dukshme
praning, té€ paktén pér mediat.

kané

Dijetarét e periudhés moderne
e marrin réndom fjalén ‘sufizém’ si
sinonim té mistikés, shpirtshmérisé,
ose ezoterikés, cdonjéra nga té
cilat sugjeron dicka nga ajo ¢faré
ka déftuar kjo fjalé. Pér synimet
e késaj sprove, sufizmi mund té
kuptohet mé miré né raport me
strukturén e tradités islame. Burimet
binjake t€ Islamit — Kur’ani e
Sunneti — sigurojné pérudhje né
tri nivele: té vepruarit, té kuptuarit,
t¢  shndérruarit. Tek
rrjedhimet e Pérudhjes sé Zotit né

nxirrnin

nivelin e praktikés dhe té vepruarit,
muslimanét daléngadalé nxorrén né
pah 1émin e jurisprudencés (fikh)
dhe shkollat (medhahib) e Ligjit té
Shpallur (Sheri‘ah). Tek pérsiateshin
mbi rrjedhimet e Udhézimit Hyjnor
pér njé té€ kuptuar té vérteté t€ Zotit,
(“tjetér-veg-Zotit”)  dhe
trupézimit njerézor, ata u dhané
shkas shkollave té mendimit si
kelam-i - (teologjia) dhe filozofia.
Ndérkagq, muslimané —
shpesh té njéjtat figura té€ pérfshira
né dy lémejté e paré — métonin se

kozmosit

shumé

synimi i t€ vepruarit t€ duhur dhe i té
kuptuarit té vérteté ishte shndérrimi
1 vetes, pra arritja e pérputhjes sé
brendshme me e/Hakk, “Realin’,
té¢ Vértetén Eprane dhe Realitetin
Absolut, qé éshté Veté Zoti. Pikérisht
kéta muslimané quheshin shpesh
“sufi” nga bashkékohésit ose brezat
e mévonshém.

Vecoria dalluese e qasjes sufiste
ndaj tradités islame ka qené té

fokusuarit te asimilimi i vetes né
Fjalén Hyjnore, gjithmoné né bazé
té modelit t€ vendosur nga Profeti.
Duke iu drejtuar atij, Kur’ani thoté:
“Vértet, ti je me virtyte madhore
(‘adhim)’ (68:4), dhe askujt nuk i
shpétoi qé Kur’ani pérdor té njéjtin
mbiemér pér ti referuar vetes —
“Kur’ani i Madhnueshém (“adhim)’
(15:87). Madhnueshméria e virtyteve
té Profetit buron pikérisht nga fakti
se ai e kishte pérvetésuar Kur’anin
né genien e tij. Ja si e kané kuptuar
sufité thénien e bashkéshortes sé
Profetit, ‘A’ishes, kur ajo u pyet pér
moralin e tij pasi ai kishte ndérruar
jeté. Ajo u pérgjigj: “A nuk e ke lexuar
Kut’anin? Morali i tij ishte Kut’ani.”!

Roli i Kur’anit né shndérrimin
e vetes brendashkruhet né rréfimet
pér ngjitjen (wi'raxh) e Profetit te
Zoti, “Udhétimin Natén”, té cilit i
referohet ajeti “Lartésuar qofté Ai
qé e barti robin e Tij natén” (17:1).
Lejletul-isra’ (“Nata e Udhétimit”)
ose el-mi‘raxh (“Ngjitja”) u kuptua si
pérmbushja e lyletn-kadr (“Natés sé
Fuqisé€”, 97:1-3). Pasi e kishte zbritur
Fjalén Hyjnore te Profeti Natén e
Fugisé, Xhibra’ili (Gabrieli) e mori
lart pér té takuar Zotin, Natén e
Udhétimit. Ai mund ta takonte Zotin
pikérisht sepse “Morali 1 tij ishte

1. Ahmed 10 (nr. 25240); Sulejman ibn
Ahmed et-Taberani, e/-Mu ' xchem  el-ewset,
ed. Ebu Mu‘adh Tarik ibn ‘Awadullah ibn
Muhammed & Ebu’l-Fadl el-Huseini, 10
véll. (Kajro: Daru’l-Haramejn, 1994), f. 30
(nr. 72).

Kur’ani”, i cili ishte zbritur né veten
(nefs) e tij dhe e kishte shndérruar
né “kandil ndricues” (33:46), né
pérgjigie té lutjes sé tij “Bémé njé
drité”.? Tekembramja, veté Kur’ani
éshté drita (64:8), e shpallur nga
Drita e qiejve dhe e tokés (24:35) pér
ta “nxjerré njerézimin nga terri né
drité” (14:1).

Udha e shndérrimit

Mésuesit suft flisnin shpesh
pér synimin e tradités islame si
“realizimi” (fehkik), njé fjalé e nxjerré
nga e njéjta rrénjé si Emri Hyjnor e/
Hakk, Reali, i Njémendti, i Vértet,
i Duhuri. Gramatikisht, realizim do
té thoté me pérmbushé té vértetén

(hakk) dhe (hakikab),

dhe né sufizém ai erdh’ e shénoi

realitetin

rezultatin pérfundimtar t€ ndjekjes
s¢ udhés sé Zotit. Arritja e realizimit
nénkupton arritjen e Realit, shikimin
dhe rrokjen e té gjitha gjérave né
dritén e Realit, dhe veprimin drejt
e tamam né t€ gjitha situatat. Kjo
kérkon shndérrimin e veté genies sé
kérkuesit, dhe roli i shkrimeve sufiste
éshté pikérisht shpjegimi i natyrés sé
kétij shndérrimi, pérshkrimi i udhés
q¢€ mund t€ shpjeré né t€ dhe ofrimi i

2. Kjo fjali éshté pjesé e lutjes sé Pejgamberit:
“O Zot, vendosmé né zemér njé drité, né té
dégjuarit tim njé drité, né té pamurit tim njé
drité, né dorén e djathté njé drité, né dorén e
majté njé drité, pérpara njé drité, mbrapa njé
drité, mbi mua njé drité, nén mua njé drité,
dhe caktomé njé drité” ose “bémé njé drité”
(Muslim 7.26, nr. 1830).

udhézimeve dhe mjeteve praktike se
si mund té pérshkohet udha.

Nocionii “udhés” éshté gendror
pér t€ vetékuptuarit musliman. Né
¢do cikél (rek’'ah) namazi muslimanét
kéndojné  Fatihané  (Suren 1).
Pasi lavdéron Zotin dhe pohon
nevojshmériné njerézore, sureja
shpreh zemrén e kérkimit fetar:
“Udhézona rrugés sé drejté” (1:6).
Pikérisht kjo rrugé (sirat) trupézohet
si ura (sirat) mbi Ferr, t€ cilén duhet
té pérpiget ta kalojé gjithkush né
Ditén e Ringjalljes. Ata qé ndjekin
Udhézimin Hyjnor né kété jeté do
té kalojné té sigurt, ndérsa ata g€ e
shpérfillin do té bien né Skéterté.
Kur’ani e bén “pérudhjen” (huda)
atributin e pérgjithshém té profetéve
dhe ia njeh “coroditjen” (Zdlal)
Shejtanit. Duke iu drejtuar Profetit,
ai thoté: “Vértet, ti pérudh né rrugé
té drejté” (42:52). Por, ai na kujton
gjithashtu se Pejgamberi pérudh
vettm mbi bazén e Pérudhjes sé
Zotit, dhe se vetém Zoti éshté
Pérudhési i Mbramé: “Vértet, ti
(Muhammed) nuk pérudh ké do ti,
por Zoti pérudh ké déshiron Ai”
(28:506).

Fjalét e pérdorura né Kur’an
pér “udhén” ose “rrugén” luajné
rol spikatés né konceptualizimin
e tradités. Sebi/ tregon rrugén e
pérgjithshme t€  drejtudhézimit,
sidomos né frazén “rruga e Zotit”.
Sheriah  (“rruga”) vien e shénon
shtegun specifik té praktikés sé
duhur té kodifikuar né Ligjin dhe

jurisprudencén  islame, si dhe
udhézimin profetik pérgjithésisht
(sidomos né shumés, shera’i’,
“rrugét”, pra “fet€”). Tarikah vijen
e nénkupton udhén e disiplinés
shpirtérore, rrugétimin e brendshém
drejt té kuptuarit t€ duhur dhe pugjes
s¢ duhur me Realin, qé€ jepet mésim
nga mjeshtrat sufi (shehlerét, pirét);
s¢ kéndejmi edhe pérdorimi i saj pér
té€ déftuar rendet sufiste.

Duke pérmbledhur natyrén e
rrugés drejt Zotit, mésuesit flisnin
shpesh pér “pastrimin e vetes”
(tezkijetn ’n-nefs),  shprehje
nxjerré nga 91:7-9. Pastrimi kérkon

kjo e

eliminimin e tipareve té qortueshme
té moralit (akblak dbemimeh) dhe
fitimin e tipareve té lévdueshme té
karakterit (akhlak hamideh). Akblak
(“tiparet e moralit”) éshté shumési
1 khuluk (“moral”) dhe pérdoret pér
té déftuar shkencén e etikés (“ilnul-
akblak). Ndér té gjithé shérbétorét
e Zotit, “virtytin mé madhot” e
kishte Muhammedi, fjalé pér fjalé
“I Lavdéruari”’, i quajtur edhe
Ahmed, “Mé 1 Lavdérueshmi”
(61:6). Kur’ani flet pér Zotin si
“I Lavdérueshmi” (e/-Hamzd), me
rrjedhimin se askush tjetér nuk
éshté tamam i denjé pér lavdérim.
Nése Kut’ani e quan Pejgamberin
hem “Muhammed”, hem “Ahmed”,
kjo vjen nga pérputhja e moralit té
tij me “moralin” e Zotit, ¢cka do té
thoté se “morali i tij ishte Kur’ani”,
té¢ FPolurit dhe Veté-Shprehurit e
Zotit.

Shkurt, té gjithé ata qé duan
té¢ délirin vetet e tyre, duhet té
ndjekin rrugén e drejté, udhén
e Zotit. Kjo kérkon imitimin e
Profetit né dy nivele bazé: i) té
vepruarit ¢ duhur, duke ndjekur
Sheriatin; ii) té€ kuptuarit dhe té
realizuarit e duhur, duke ndjekur
Tarikatin. T€ imituarit e Profetit
mund té shpjeré né pértéritjen e
natyrés sé kryehershme (fitreh) té
vetes, t€ krijuar sipas shémbélltyrés
apo (sureh) sé Zotit.
Késodore, sufité flisnin réndom

“formés”

pér synimin si “té karakterizuarit
nga tiparet morale té Zotit” (et
tekhalluk  bi-akblak Allah), dhe
kuptonin se “virtyte madhore” i
Profetit buronte pikérisht nga té
karakterizuarit e tij me gamén e
ploté t¢é Emrave dhe Atributeve
Hyjnore, nga realizimi i ploté i
Realitetit té Realit prej tij. Ebu
Hamid el-Ghazzali (vd. 505/1111)
1 kushton njé kre té komentimit té
tij mbi Emrat Hyjnoré kétij procesi
dhe, duke ndjekur terminologjiné e
pérdorurngaheré hem ngasufi, hem
nga filozofé, i referohet synimit si
realizimi 1 7e’allub-ut (“t€ genurit si
Allahu”), pra “deiformitetit” apo
“teomorfizmit” vetjak.’

Fakti se sufité e kané fokusuar
3. Ebu Hamid el-Ghazzali, e/-Meksedul-esna
(“Synimi mé ilarté”), red. Fadlou A. Shehadi
(Beirut: Dar El-Machreq, 1971). Pj. I, kreu 4
titullohet “T€ shpjeguarit se pérsosuria dhe
lumturia e shérbétorit géndron te té bérit i

karakterizuar nga tiparet morale té Zotit.”
Ai e pérmend se’allub-un né f. 65.

vémendjen tek arritja e shndérrimit
shpirtéror, ndihmon té shpjegohet
pérkushtimi i tyre ndaj asaj gé njé
studives e ka quajtur “Kur’anizimi
i kujtesés”.t Kjo nénkuptonte
jo vetém qé ata, si muslimané
t¢ tjeré, 1 kushtonin mund té
madh mbamendjes e kéndimit té
Kur’anit dhe thérritjes sé Emrave
Hyjnoré té pérmbajtur né Kur’an,
po edhe se i shprehnin mésimet
e tyre me terminologji kut’anore
dhe mbanin parasysh se qéllimi i
té gjitha pérpjekjeve té tyre ishte
pérvetésimi i Hyjnore.
Synimi ishte gjithmoné qé vetja té
shndérrohej né Dritén Hyjnore,
realitetin gjallues té Veté-Shprehjes
s¢ Zotit. Ky pérkushtim 1 posa¢ém
ndaj Kur’anit mund té vérehet qarté

Fjalés

mes mésuesve sufi té brezave té
hershém, té cilét kujtohen kryesisht
pérmes aforizmash qé kthjelltésojné
domethénien shpirtérore pér fjalé
e fraza ky¢ t€ Kur’anit. Kur, sufi
t¢ mévonshém nisén té shkruanin
shkoqitje t€ hollésishme té gjendjes
njerézore karshi Zotit dhe kozmosit,
ata 1 mbushén veprat e tyre me
koment mbi ajete kur’anore. Ndér
shembujt mé té miré kétu éshté Ibn
Arabiu (vd. 638/1240), té cilin sufité
e quajné “Mjeshtri mé i madh” pér
shkak té hollésisé dhe thellésisé sé
pakapércyer me té cilén e shpjegoi ai
natyrén e rrugés drejt Zotit. Vepra e
4. Paul Nwyia, Ibn “Ata Allah et la naissance

de la confrérie Sadilite (Beirut: Beirut: Dar El-
Machreq, 1971), f. 46.

tij monumentale e/~-Futubatul-mekkijje
(“Hapjet mekase”) nuk éshté tjetér,
vegse varg pérsiatjesh mbi Kur’anin
dhe kuptimin e tij t€ brendshém.

NEé leximin sufi té tradités islame,
cdo njeri thérritet t€ ndérmarré
udhén e shndérrimit shpirtéror. Té
gjiithé njerézit e kané trashéguar
dijen e emrave gé Zoti “i mésoi
Ademit” (2:31) dhe jané t€ afté ta
pértérijné kété dije t€ kryehershme,
adamike duke pérvetésuar Kur’anin.
Né dy ajete, Profeti porositet me
théné: “Uné jam vegse vdekatar si
ju” (18:110, 41:6). Si ne, ai e kishte
trashéguar dijen e emrave nga Ademi,
por ndrysh’ prej nesh, vazhdojné e
thoné ajetet, Zoti 1 zbriti shpalljen e
Unitetit té Tij. Pikérisht, kjo ngjarje i
lejoi atij ta ndiqte Pérudhjen Hyjnore
deri né burimin e saj dhe ta pértérinte
natyrén e kryehershme njerézore,
fitreh. Duke gené vdekataré si ai, ne
mund t€ ndjekim gjurmét e tij.

Shenjat e Zotit

Mund té thuhej se synimi i
mésimeve teorike t€ sufizmit éshté
ofrimi i njé antropologjie kozmike té
kombinuar me kozmologjiné, pra i
njé shkogqitjeje té natyrés njerézore né
raport me géllimin e Zotit né krijimin
e gjithésisé. T¢ kuptuarit e drejté té
natyrés njerézore duhet t€ nisé te
fillimi, g€ €shté Zoti, pohimi 1 Unitetit
té té cilit, teuhidi, éshté kryeparimi i
besimit islam. Teuhidi shprehet mé
thuktazi nga pjesa e paré e shehadetit,

“Nuk ka zot tjetér pérve¢ Allahut”,
njé¢ formulé qé siguron bérthamén
e mendimit islam. Dy gjysmat e saj
— t€ quajtura tipikisht mohimi (#af)
e pohimi (ithbat) — 1 mohojné Cilési
Hyjnore tjetér-vec-Zotit dhe ia njohin
téré Realitetin dhe té gjitha Cilésité
vetém Atij.

Dialektika e vendosur nga
ky mohim dhe pohim kumbon
pérgjaté shkrimeve té sufive dhe
siguron vendqéndrimin kryesor pér
té kuptuar mesazhin e Kur’anit, qé
ngérthehet nga “Emrat mé té Bukur
té Zotit” (el-esma’ ul-husna). Késhtu,
pér shembull, nése Zoti &shté
Krijuesi (e/-Khalik), kjo do té thoté se
nuk ka krijues tjetér pérvecse Zotit.
Me fjalé té tjera, ky Emér ua mohon
krijuesiné ontologjike krijesave dhe
pohon se ajo 1 pérket ve¢ Zotit.
Kur’ani e shpreh retorikisht: “A ka
krijues tjetér pérvegse Zoti?” (35:3).
Né qofté se Zoti éshté i Forti (el
Kawi), “nuk ka
pérvegse né Zotin” (18:39). Nése
Al éshté 1 Pasuri (e/-Ghani), atéheré
“O njeréz! Ju jeni nevojtaré té Zotit;
dhe Ai éshté i Veté-Mjaftueshmi, i
Lavdéruari” (35:15). Né qofté se
Al éshté Sovrani (e/-Malik), atéheré
“Zotit 1 pérket sovraniteti mbi giejt
dhe tokén” (3:189) dhe “Ai nuk ka
ortak né sovranitet” (17:111).

Pérsiatja mbi Emrat kur’anoré

atéheré forcé

té Zotit shpie né té kuptuarit se
gjithcka né univers vjen nga Zoti,
i kthehet Zotit dhe mbahet e
furnizohet nga Zoti né ¢do ¢ast. Né

realitet, gjithésia éshté panoramé e
pamaté “shenjash” (@jaz) té Zotit,
fjalé t€ cilén Kur’ani e pérdor pér
té treguar dukurité e 1émit natyror,
ndijimin dhe vetédijen e vetes,
veprimtarit€é dhe mrekullité e
profetéve, dhe veté vargjet e tij. Ai
u bén thirrje njerézve té pérsiaten e
té meditojné mbi shenjat, ¢cdonjéra
nga té cilat shpalos nishane dhe
gjurmé té Emrave Mé t€é Bukur té
Zotit. Ményra e gjeré, né té cilén
Kur’ani flet pér shenja/vargje,
shpie te diskutimi i tre librave —
kozmosit, vetes njerézore (nefs), dhe
veté Kur’anit, 1 cili éshté gelési pér
interpretimin e dy té paréve. Si¢ na
thoté Ibn ‘Arabiu, i téré kozmosi
jané “gérmat, fjalét, suret dhe
ajetet, pra éshté Kur’ani i Madh.”
Nxénési i tij Sadr ed-Din el-Kunawi
(vd. 673/1274) e shtjellon shpesh
kété figuracion. Né njé fragment, ai
shpjegon pérse vetja njerézore, té
cilés 1 jané mésuar té gjithé emrat
nga Zoti, éshté libri 1 shpallur i
Zotit:

A nuk i ke dégjuar Fjalét e
Zotit? “Lexo Librin ténd! Kété
Dité, vetja jote mjafton si njehés
kundér teje” [17:14]. Kushdo qé e
lexon kété Libér ka arritur té dijé
se cfaré ka qené, cfaré éshté dhe
cfaré do té jeté. Nése nuk e lexon
dot téré Librin ténd, atéheré lexo
prej tij ¢’t€ mundesh. A nuk e ke

5. Ibn “Arabi, e/-Futnbatul-mekkijje (Kajro,
p.b., 1911; risht. Beirut: Dar Sadir, 1968),
4:167, rr1. 22.

paré se si thoté Ai: “Dhe né vetet
e juaja. Nuk véreni vallé?” [51:21]
Dhe a nuk e ke paré se si thoté Ai:
“Ne do t’'ua déftojmé shenjat Tona
ndér horizonte dhe né vetet e tyre
gjersa t'u béhet e qarté se éshté e
vérteta. A nuk mjafton qé Zoti yt
éshté Déshmues mbi ¢do gjér”
[41:53]... Ky, pra biri im, éshté Libri
dhe dija e Librit. Dhe libri je #, si¢
thamé. Dija jote pér veten ténde
éshté dija jote pér Librin. Dhe
nuk ka “gjé té€ lagésht”, qé éshté
bota e dukshme, “apo té thaté”, qé
éshté bota shpirtérore dhe gjithcka
matané, “qé t€ mos jeté né njé Libér
té qarté” [6:59], dhe ky je ti.°
Gjith¢ka né univers, nefs dhe
Kur’an éshté shenjé/varg. T¢€ gjitha
shenjat duhen deshifruar hem me
mohim, “jo zot”, hem me pohim,
Zoti”. Te mohimi,
nuk kané

“pérvecse
shenjat
krahasim me Realitetin e pafundmé

realitet né

té Zotit; kurse te pohimi, ¢do
shenjé tregon kah Reali, sepse té
gjitha cilésité e nxjerrin furnizimin
nga Cilésité e Tij. Pérderisa té gjitha
gjérat déftojné Emrat dhe Cilésité
e Zotit, ¢do gjé né mbaré gjithésiné
éshté ‘texhalli, “teofani”, “Veté-
Shpalosje”  (texhalli)  Hyjnore.
Kjo fjalé merret nga njé ajet, né

6. Mir'at ul-"arifin fi multanas Zejnn'l-"Abidin
(“Pasqyra e gnostikéve: Me kérkesé té
Zejnwl-"Abidinit”) né doréshkrim. Njé
tekst 1 mangét me pérkthim éshté botuar
nga S. H. Askari né Reflection of the Awakened
(London: Zahra Trust, 1983).

té cilin Musai (Moisiu) 1 kérkon
Zotit té shfaget. Zoti pérgjigjet
se Musai nuk do té jeté né gjendje
ta shikojé. “Dhe kur Zoti 1 tij
tu shpérfaq (texhalla) malit, Ai
¢ béri té shkérmoqej né pluhur
dhe Musai u shemb i alivanosur”
(7:143). Drita verbuese e teofanisé
mohon malin dhe shikuesin e saj,
ashtu sikurse ¢do shenjé, e paré
me syrin e dallimbérjes, mohon
jorealen dhe pohon se nuk ka asgjé
reale pérvegse Reali.

Cdonjéra nga shenjat/vargjet
kozmike éshté gjé, ngjarje, fjalé,
ose fjali specifike, por secila tregon
gjithashtu kah dicka tjetér pértej
vetvetes. Edhe shenjat/vargjet qé
pérbéjné Kur’aninjané tregues;porse
Kur’ani éshté “Libri i qarté” (12:1)
dhe “Kur’an i qarté” (15:1), i cili
siguron qartésiné dhe tejvéshtrimin,
me té cilét té interpretohen shenjat
né kozmos dhe né vete. Mirépo, pér
ta kuptuar kété Pérudhje Hyjnore,
njerézit duhet t'i pérkushtohen asaj
qé u kérkon Libri, sidomos ndjekjes
s€ rrugés sé Zotit dhe studimit
té kujdesshém té Fjalés sé Tij. Pa
1 kuptuar shenjat e shkruara té
Kur’anit, ata nuk do té jené kurré
né gjendje t’i deshifrojné shenjat
kozmike dhe té brendshme. Atéheré
do té jené treguar té pavémendshém
(gafilé) ndaj rolit té tyre né krijim dhe
té paafté té veprojné me botén dhe
veten si duhet dhe drejt (bil-hakk),
pra né pérputhje me Realitetin e
Realit.

Fytyra e Zotit

Kurani flet nganjéheré pér
Veté-Shpalosjen e Zotit si “Fytyra”
(waxhh) e 'Tij, sikurse né 2:115
“Ngado qé té ktheheni éshté Fytyra
e Zotit”. Me fjalé té tjera, Zoti
vetéshpaloset né ¢do gjé; pra, secila
éshté shenjé qé pohon Realitetin
e Zotit dhe mohon realitetin e
pavarur té saj. Megjithaté, né té
njéjtén kohé, ¢do gjé éshté thjesht
vetvetja, pra vel qé fsheh Fytyrén
Hyjnore té shpalosur né té. Njé varg
i dyté sugjeron dicka pér natyrén
Veté-Shpalosjes
dykuptimésiné e

e dyanshme té
Hyjnore,
saj gramatikore:

me
“Té gjitha gjérat
shkatérrohen, pérve¢ Fytyrés sé Tij”
(28:88), njé fjali ¢ mund té lexohet
njélloj “Cdo gjé shkatérrohet, pérveg
tytyrés sé saj’. Nése péremrin e
marrim té nékuptojé “Tij”, atéheré
vargu pohon pérhershmériné e
Zotit dhe mohon pérhershmériné
e té gjitha gjérave. Nése e marrim
se nénkupton “saj”’, atéheré fytyra
e dickaje, pra aspekti i saj 1 raportit
me Zotin, éshté e pérhershme, por
jo edhe pjesa tjetér e gjésé. Ibn
‘Arabiu shpjegon se kjo fytyré e
pérhershme e dickaje éshté realiteti i
saj mé 1 brendésishém, i cili kundron
prore Zotin dhe pérfundimisht nuk
éshté tjetér pérvegse Fytyra e Tij
qé ¢ kundron até. Ai e quan kété
realitet mé t€ brendésishém “Fytyra
e Posagme” (waxhh khass) e Zotit,
duke nénkuptuar se Zoti né Dijen

e Tij té pafundme ka njé pafundési
Fytyrash, c¢donjéra nga té cilat
kthehet kah dicka specifike pér ta
sjellé né ekzistencé dhe furnizuar.

Kurani na thoté se kérkuesit
e Zotit “déshirojné  Fytyrén
(Kénaqésin€) e Zotit” (30:38) dhe i
lavdéron ata qé i kthejné fytyrat nga
Ai: “Kushdo qé ia dorézon (islam)
fytyrén Zotit e éshté i virtytshém
(mubsin) Eshté kapur vértet pér
dorezén mé t€ patundshme”
(31:22). Duke ia dorézuar fytyrat
Zotit, kérkuesit gjejné fytyrat e
tyre té vérteta, t€ cilat jané t€ njéjta
si Fytyrat e Posagme qé Zoti ka
kthyer drejt tyre. Té dyja fytyrat
jané pérfundimisht njé, sepse “nuk
ka fytyré pérvegse Fytyra e Zotit”.
Ata qé kérkojné Fytyrén e Zotit, pra
pérpigen té njohin Fytyrén e Zotit,
qé éshté vetja e tyre e vérteté.

Ky kérkim pér ta njohur Fytyrén
e Zotit ndihmon me shpjegue njé
prej kuptimeve té hadithit “Kush
njeh vetveten njeh Zotin e tij.”” Ky
hadith i cituar pareshtur né tekste
sufiste pérkthehet zakonisht né
anglishte si “Kush di vetveten, di
Zotin e tij.” Mirépo, folja ‘arefe’
tregon njohje e jo thjesht ditje (té
cilén e tregon ‘alime). Pérdorimi i

7. Ai nuk pérmbledhjet
standarde dhe nuk pranohet nga shumica
e ckspertéve t€ Hadithit, disa nga té cilét
ia njohin kushéririt t€ Pejgamberit, “Ali
ibn Ebi Talibit. T¢ shihet Muhammed ibn
el-Munawwer, Asrar et-tewhid fi mekamat esh-

Shekh Ebi Sa'id, ed. M. R. Shafi'i Kadkani
(Tehran: Agah, 1366/1987), ff. 774-5.

gjendet né




Pérkthime

késaj fjale specifike sugjeron se dija e
arritur nga njohja e vetes éshté né té
vérteté dije e pértériré e asaj, t€ cilén
njeriu e njeh paraprakisht né genien e
tij mé té brendésishme. N¢é té vérteté,
aq 1 réndésishém éshté ky nocion i
“njohjes” saqé sufizmi quhet shpesh
ma'rifeh ose ‘itfan, ¢donjéri nga té
cilét éshté emér veprimi nga folja
‘arefe. Nése studiuesit i pérkthejné
shpesh kéto dy fjalé si “gnosé”, kjo
ndodh sepse ajo nénkupton njohje
té¢ menjéhershme té sé vértetés sé
pérshpirtshme, c¢ka sugjeron digka
me natyré si veténjohja qé éshté
njéherésh njohje e Zotit.

Vlen té kujtohet kétu se
termi kur’anor dhikr shénon hem
“kujtimin” e ardhur nga Zoti, hem
“pérkujtimin” qé éshté pérgjigjja
njerézore ndaj tij. Né té njéjtén
kohé, kjo fjalé do té thoté edhe
“thérrité”,
dhe Kur’ani e inkurajon dendur

“me pérmendé” ose

pérmendjen ose thérritjen e Emrit
té Zotit si mjet 1 pérkujtimit té Tij,
pér shembull (Pérmende Zotin ténd
né méngjes e mbrémije) (76:25). Ky
mésim kur’anor éshté baza e ushtrimit
universal té pérkujtimit (dhikr) té
Emrit t€ Zotit (ose “pérmendjes”)
t¢ gjendur né t€ gjitha tarikatet.
Pérdorimi kur’anor i késaj fjale dhe
1 t€ buruarave prej saj tregon se, né
véshtrimin kur’anor té gjérave, ne e
zotérojmé paraprakisht dijen qé po
nakujtohet, porse duhet ta pértérijmé
até. Shkurt, njohja e vérteté e vetes
kérkon qé vetja té shihet si Fytyré té

Zotit dhe té kuptohet se “gjithcka po
shkatérrohet, pérveg Fytyrés sé Tij”,
qé nuk éshté tjetér vegse fytyra e
vérteté e dikujt. Njéjtésia e mbrame e
Fytyrés sé Zotit me fytyrén njerézore
na kujton se pérkujtimi 1 Zotit prej
nesh éshté njéherésh pérkujtimi
yné prej Zotit: (Kujtoméni e do t’ju
kujtoj) (2:152).

Njé tetér varg qé pérmend
Fytyrén e Zotit éshté burimi i
njé prej cifteve konceptuale mé
té¢ famshme né fjalorin sufi, fena’,
shuarje ose asgjésim, dhe beka’,
mbetje ose mbigéndrim. “Gjithcka
né t€ (toké) shuhet. Dhe mbetet
Fytyra (Qenia) e Zotit ténd, plot
Madhéshti e Begati” (55:26-27). T¢
gjitha shenjat zhduken, por Fytyra
Hyjnore qé vetéshpaloset te shenjat
mbetet. Sufité e marrin kété jo vetém
si pohim pér natyrén kalimtare té
botés, po edhe thirrje pér veprim.
Kérkuesit duhet ta dallojné natyrén
kalimtare té veteve té tyre pérveg
“fytyrave” té tyre dhe ta gjejné
Fytyrén e pérhershme té Realit;
ata duhet ti mohojné velet dhe
té pohojné Fytyrén e Zotit, pra té
asgjésojné vetvetet e tyre té paditura
dhe té kufizuara, né ményré qé té
vérejné “Fytyrén Hyjnore”.

Njerézit, té krijuar nga Zoti
pér té qené mékémbés (khala’if; nj.
khalifeh) té€ Tij mbi toké (2:30), mund
t'i luajné rolet e duhura té tyre vetém
po njohén se kush jané dhe kush
éshté Zoti 1 tyre. Ademit iu mésuan
téré emrat, por ai “harroi” (20:115)

e “u mosbind” (20:121). Zoti e
fali Ademin dhe e caktoi profet e
mékémbés, por shumica e fémijéve
té tij mbizotérohen nga harresa e
mosbindja. Zoti dérgon udhézim
pikérisht pér t'ua kujtuar rolin e tyre
né krijim. Kur kujtohen, ata kuptojné
se duhet té pérpigen me i pérmbushé
tiparet e karakterit qé rriné latente
né natyrén e tyre t€ kryehershme.
Duhen ngritur velet qé té shfaqet
Fytyra e Zotit. Tiparet e qortueshme
té karakterit duhen asgjésuar, ndérsa
tiparet e lévdueshme — té rrénjosura
né fitreh — duhen shpérfaqur pér té
mbigéndruar. T¢ udhéhequr nga
mohimi 1 velit dhe pohimi i Fytyrés
Hyjnore, kérkuesit e Zotit synojné
ta ndjekin Profetin né shkallén e
ngjitjes dhe ta pértérijné formén
e tyre té kryehershme né Praniné
Hyjnore, fytyrat e tyre burimore
para se t€ lindeshin prej prindérve té
tyre. Kur e téré injoranca dhe tiparet
e qortueshme té jené asgjésuar,
mbetet ve¢ Fytyra e Zotit — morali i
mrekullueshém i Realit.

Dashuria
Historianét ~ kané  vérejtur
se sufizmi ka pasur aftési té
jashtézakonshme pér té térhequr
masat dhe pérshkuar kulturén

popullore. Leximi sufi 1 Kur’anit
pércille)  népérmjet  rrezatimit
personal té mésuesve té pérshpirt
dhe njé letérsie té€ pamaté, shumé

prej té cilés u paraqit né formén e

poezisé¢ dhe kéngés. Teologét dhe
juristét parapélgenin stérhollime té
thata né arabishte, gjuhén universale
té dijetaris¢ muslimane, ndonése
shpesh shkruanin vepramé popullore
né persishte, turgishte, gjuhé té tjera,
madje edhe né arabishte. Poetét i
kéndonin kéngét e tyre né gjuhét e
tyre dhe poezia u bé bartés i bukur
e 1 gasshém i mésimeve sufiste.
Monumentali Mesnevi 1 Xhelal ed-
Din Rumiut (vd. 672/1273) pér
shembull, éshté quajtur Kur’ani né
gjuhén perse. Kjo, jo sepse ai ka
ndonjé ngjashméri té jashtme me
Fjalén Hyjnore, por sepse Rumiu
arriti té rrokte né gjuhé joteknike,
té pérditshme, té kuptueshme pér
cdo persisht-folés, até c¢ka ai veté e
quan “rrénjét e rrénjéve té€ rrénjéve
té fesé”® — njé pérshkrim me vend ky
1 veté Kur’anit, themelit té gjithckaje
islame.

Tema bazé e shumicés sé poezisé
popullore, sidomos asaj sufiste, éshté
dashuria, me té gjitha ngritjet dhe
uljet, gézimet dhe pikéllimet e saj.
Konturet e sufizmit si antropologji
kozmike dhe shpirtérore ndofta
mund t€ shihen mé miré duke
véshtruar disa ajete pér dashuriné

8. Rumiu e nis hyrjen né arabishte té késaj
vepre t€ madhe me fjalét: “Ky éshté libri 1
Mesnevi-ut dhe pérbén rrénjét e rrénjéve
té rrénjéve té fesé, qé shpalos fshehtésité
e mbérritjes [te Zoti] dhe té sigurisé; té
kuptuarit e thellé mé i madh i Zotit (fikh
Allah el-ekber), Rruga mé e shndritshme e
Zotit (sher” Allah el-egher), dhe prova mé e
shpérfaqur e Zotit (burban Allah el-edbber).”

dhe ményrén né té cilén kuptoheshin
ato. I cituari mé shpesh éshté pa
dyshim ajeti 5:54, “Zoti do té sjellé
njeréz, té cilét Ai i do dhe té cilét e
dojné Até”, zakonisht né formén e
shkurtuar (Ai i do ata dhe ata dojné
Até). Teologu Ahmed es-Sam‘ani
(vd. 534/1140) shpjegon se Zoti i
pérmend Emrat e Tij mé té Bukur né
Kur’an pér t'ua sqaruar shérbétoréve
t€ Tij se duhet t’ia mohojné Atributet
Hyjnore vetvetes dhe tlia pohojné
vetém Zotit. Zoti flet pér Lartésimin
e Tij dhe uljen e tyre, Dijen e Tijj
dhe injorancén e tyre, Shenjtériné e
Tij dhe njollosjen e tyre, Jetén e Tjj
dhe vdekjen e tyre, Unitetin e Tjj
dhe shumésiné e tyre. Por “kur Ai
dha habere dashurie, ashtu si¢ pohoi
dashjen pér Veten, Ai pohoi edhe
dashjen pér ne — A7 dashuron ata, dhe
ata dashurojné AR

Véreni se ky ajet flet hem pér
Zotin, hem pér njerézit, si dashurues
¢ 1 dashur. Teuhidi na paralajméron
pér faktin se nuk mund t€ keté
dashurues dhe té dashur té vérteté
pérvecse Zoti. Né cfaré kuptimi,
att¢heré mund t€ quhen njerézit
dashurues té Zotit dhe pérse u
dashka qé té jené objektet e dashurisé
s¢ Zotit? Mund té nisim duke kujtuar
se Pejgamberi ka théné: “Zoti éshté

9. Cituar né William C. Chittick, Swufisn: A
Short Introduction (Oxford: Oneworld, 2000),
f. 120. [T€ shihet pérkthimi nga Sokrat
Amataj, INé kérkim t¢ gemrés s¢ humbnr (Tirané:
Fondacioni Rumi, 2007), f. 140].

i bukur dhe e don té bukurén.”"” Né
raport me teuhidin, kjo do té thoté
se asgjé nuk &shté tamam e bukur
pérvee Zotit, dhe askush nuk e
dashuron tamam Zotin pérveg Zotit.
Megjithaté, Zoti 1 krijoi njerézit né
formé té€ bukur: “Ai ju formésoi dhe
jua béri t€ bukura format” (40:64).
Format tona jané té bukura, sepse
Zoti na krijoi sipas “formés” sé
veté Atij, cka do t€ thoté se na ka
sendértuar me Emrat e Tij mé té
Bukur. Zoti e dashuron bukuring;
pra Ai dashuron bukuriné e formave
njerézore, domethéné shpérfagjen e
Emrave mé té Bukur té veté Atij né
krijim.

Pérse, pra e krijoi Zoti gjithésiné
né radhé té paré? Né Kur’an, Ai thoté:
“Nuk i krijova xhindét dhe njerézit,
pérvegse qé t€ Mé adhurojné)
(51:506), ku fraza e fundit mund té
nénkuptojé edhe “t€ Mé shérbejné”.
Pérmbushja e rolit t€ duhur njerézor
si mékémbés i Zotit kérkon qé ti
shérbehet Zotit, dhe nuk ka shérbim
mé t€ madh se mohimi i vetes dhe
pohimi 1 Zotit, asgjésimi i tipareve té
qortueshme té karakterit dhe lejimi
1 tipareve Hyjnore té karakterit qé
té¢ mbigéndrojné. Po ¢lidhje ka
shérbimi/adhurimi me dashuriné?
Kétu, tekstet sufiste pélgejné
té citojné hadithin kudsi: “Isha
Thesar 1 Fshehur dhe dashurova té
njihem; ndaj i krijova krijesat qé té
njihem.”" Me fjalé t€é tjera, Zoti e
10. Muslim 2.41 (nr. 275).

11. Kjo thénie citohet shumé né tekstet e

krijoi gjithésiné, sepse, si¢ e shpreh
ajeti 1 dashurisé sé ndérsjellé, “Ai i
dashuron ata”, pra njerézit, késhtu
qé u ka dhéné kapacitetin pér ta
njohur e dashuruar edhe ata. Duke
pértériré fitren e tyre, ata e njohin
veten si shérbétoré t€ Zotit dhe e
njohin Krijuesin e tyre si mbajtésin
e Emrave mé té Bukur, gé jané edhe
Emrat mé t€ Dashurueshém, sepse
bukuria térheq dashuri. Njohja, pra
e kthen dashuriné e tyre kah Zoti,
dhe dashuria kérkon shérbim té
pérkushtuar.

Késhtu, nuk ka
pérvegse Zoti, dhe “Ai dashuron

2
b

dashurues
ata”, pra njerézit e krijuar sipas
“formés” sé Tij, sepse ata jané Veté-
Shpalosje t¢ Emrave mé té Bukur té
Tij. Dhe nuk ka té dashur pérvegse
Zoti, cka do té thoté se njerézit
dashurojné Zotin dhe vetém Zotin,
qofté nése e diné apo jo. Kjo, sepse
askush nuk éshté 1 bukur pérvecse
Zoti, késhtu qé ¢do dashuri térhiget
nga Bukuria e Tij. Autoréve suft ua
ka énda veganérisht gé ta shpjegojné
kété t€ vérteté, sepse ajo 1 bie ndesh
logjikés sé zakonshme, e cila na thoté
se ne dashurojmé kété person apo
até gjé. Céshté e vérteta, Kurani
véren: “Njeriut 1 jané béré i duken
té kéndshme dashuria e pasioneve,
mes tyre graté, fémijét, grumbuj té
stivuar ari e argjendi, kuaj me nishan,
gjedhé e kullosa” (3:14). Po pse kéto

mévonshme, prej aty nga shekulli VII/XII e
kéndej, por shumica e dijetaréve té Hadithit
nuk e konsiderojné autentike.

gjéra “duken t€ kéndshme”? Arsyeja
¢shté sepse ata dashurojné Até dhe e
shohin Bukuriné e Fytyrés sé Tij né
shenjat e Tij, pa qené té vetédijshém
pér té. Si¢ e thoté Rumiu, objektet
¢ dashurisé jané té veshura né flori
nga Atributet e Zotit. Njerézit duhet
té pérpigen té kuptojné se ata nuk
dashurojné kéto objekte né vetvete,
po Zotin. Ibn ‘“Arabiu e shpjegon
kété piké né két€é ményré, duke iu
referuar fillimisht njé vargu grash té
bukura me nam né poeziné arabe:
Askush nuk dashuron kénd vec
Krijuesit té vet, porse prej Tij e velon
dashuria pér Zejnebin, Su‘adén,
Hindin e Lejlén, dynjané, parané,
pozitén dhe gjithcka té dashuruar
né boté. Poetét i shterojné fjalét pér
téré kéta ekzistues, por nuk diné gjé.
Gnostikét nuk dégjojné kurré varg,
gj€egjézé, elegji a poezi dashurie
qé té mos jeté pér Zotin, fshehur
matané velit té¢ formave.'
Domethénia e ajetit té dashurisé
s¢ ndérsjellé béhet paksa mé e
qarté me tu pérsiatur rreth asaj
qé déshirojné dashuruesit. Né
qofté se “Ai dashuron ata dhe ata
dashurojné Até”, edhe Zoti edhe
njerézit déshirojné té njéjtén gjé:
té jené bashké. E théné me gjuhén
teknike t€ sufizmit, ata déshirojné
bashkim (wzsal), jo ndarje (firak),
sepse dashuria nuk konsumohet dot
kurré né largési. Mirépo, €shté po aq
e vérteté se dashuruesit nuk mund

12. Cituar né Chittick, Sufism, f. 67. [Faqe
76-7 e botimit shqip].

té bashkohen pa qené mé paré té
ndaré. Pikérisht déshira pér bashkim
e nxiti Realitetin Njé, qé té sjellé dysi
e ndarje pikésépari. “Urdhri i Tij,
kur déshiron dicka” - thoté Kut’ani,
“éshté vetém t'i thoté “Béhul” e ajo
béhet” (36:82). Kjo déshiré pér té
krijuar gjéra nuk éshté tjetér vegse
dashuria e Thesarit t€ Fshehur pér
t'u njohur, sepse pa krijim té ndaré
nuk do té kishte kush ta njihte dhe
dashuronte Até.”

Pra
krijuese té Zotit nuk éshté, sic mund
t¢ pandehin disa, qé thjesht té keté

qéllimi 1 veprimtarisé

bl

njé boté aty parti, por qé Zoti dhe té
dashurit e Tij t€ béhen tok, si¢ ishin
para krijimit. Rumiu e shpjegon
kété lojé dashurie kur thoté se té
gjithé neve ishim peshq qé notonin
né oqgeanin e Unitetit Hyjnor, té
pavetédijshém pér dallimin toné nga
uji. Atéheré Zoti na nxori né toké
té¢ thaté, sferén e ndarjes, mallit,
dhimbijes dhe vuajtjes. Vetém duke
shijuar ndarjen mund té na kujtohet
gazmendi i ujit dhe déshira pér t'iu
kthyer atij. Me tu kthyer, do té
notojmé sérish né Oqeanin e Unitetit
me vetédije té ploté pér gézimin e
dashurisé s¢ pérmbushur.

hapét ndaj
bashkimit me Zotin né burimet mé

Referimi mé i1
té hershme islame éshté me siguri

13. NEé versione té tjera, hadithi i Thesarit té
Fshehur thoté “déshirova” (aradiu) né vend
té dashurova (@hbabin). Teologét zakonisht e
klasifikojné “dashuriné” si formé specifike
“déshire”.

hadithi kudsi i sakté, né té cilin Zoti
flet pér shérbétorin qé kérkon afriné
me Até pérmes veprave t€ mira. Kur
shérbétori pérparon né udhé, atéheré
— thoté Zoti, “Uné e dashuroj, dhe
kur e dashuroj, Uné jam té dégjuarit
me t€ cilin dégjon, t€ pamurit me té
cilin shikon, dora me té cilén rrok e
kémba me t€ cilén ecén.”'* Ky hadith
ka gené léndé shkogitjesh pa fund né
tekste sufiste, sepse pérshkruan me
terma konkrete frytin e “Ai dashuron
ata”. Por, edhe “ata dashurojné Até”
luan rol bazé: dashuria e shérbétoréve
pér Zotin 1 nxit ata me ndjeké rrugén
¢ udhézimit. Sikur dashuria e tyre té
ishte e coroditur, ata do té térhigeshin
pas veshjes me ar, né vend t€ Zotit;
késhtu qé nuk do té pérparonin né
udhé. Pér té pérparuar, ata duhet té
veprojné bukur e virtytshém (zhsan)
dhe té arrijné té karakterizohen nga
tipare t€ bukura karakteri. E vetmja
ményré pér ta realizuar kété éshté me
ecé gjurméve t€ Profetit (a.s.). Profeti
porositet: “Thuaj, ‘Nése doni Zotin,
ndigméni mua dhe Zoti do t’ju dojé”
(3:31). Kur na don, Zoti éshté té
dégjuarit me té cilin dégjojmé, syté
me té cilét shikojmé dhe zemra me
té cilén dashurojmé.

“Zoti éshté 1 bukur dhe e
dashuron bukuriné”. Qartas, Profeti
(as), 1 fundit i profetéve dhe
“mé 1 lavdérueshmi” 1 krijesave té
Zotit, éshté trupézimi i virtytit dhe
bukurisé njerézore. Si¢ e shpreh
hadithi kudsi, “Té mos ishe ti [O

14. el-Bukhari 81.38 (nr. 6581).

Muhammed], nuk do t’i kisha krijuar
sferat [qiellore].”® Zoti e krijoi
gjithésiné nga Dashuria e Tij pér t'u
njohur, dhe Profeti e pérmbushi kété
rol né ményrén mé té pérsosur, cka
e béri mé té dashurin e Zotit dhe
modelin g€ duhet té ndjekin té gjithé
dashuruesit. Duke ndjekur Profetin,
ata mund t'i aktualizojné Emrat mé
t¢ Bukur né karakterin e tyre, dhe
pikérisht bukuriné e pasqyrimit té
kétyre Emrave te geniet njerézore
dashuron Zoti. Eshté sigurisht e
vérteté po ashtu, se Zoti i dashuron
té gjithé njerézit dhe ¢’éshté e
vérteta mbaré krijesat. Ai “béri té
bukur gjithé ¢ka krijoi” (32:7) dhe
e dashuron té bukurén. Késodore,
edhe fryti i “qé dashuria e Tij té
njihej” ishte krijimi i mbaré krijesave,
jo thjesht i njerézve.
Megjithaté,
pérmend haptas krijesé tjetér, vec
njerézve, si objekte té Dashurisé sé
Zotit. Specifikisht, ai thoté se Zoti
dashuron bukurbérésit (ata qé kané

Kur’ani nuk

thsan, né pesé ajete), ata q€ 1 ruhen
(tre ajete), té drejtit (dy), pastruesit
e vetes (dy), pendestarét, durimtarét
dhe ata g€ i mbéshteten Atij. Ai
thoté po ashtu se ka njeréz qé
Zoti nuk i dashuron: jobesimtarét,

zullumgarét,

15. Kjo thénie citohet réndom né tekste
sufiste, por nuk déshmohet né burimet e
sakta. Disa vepra Hadithi e kané né formén
“Té mos ishe ti, nuk do ti kisha krijuar
Kopshtin dhe Skéterrén.” Bedi® uz-Zaman
Furuzanfar, Abadith-i Methnewi (Tehran:
Amir Kabir, 1347/1969), f. 172.

ngatérresétarét,

shkelésit, té shkujdesurit, krenarét
dhe mburravecét. Me fjalé té tjera,
Kur’ani na thoté se Zoti ka dashuri
té vecanté pér ata qé zgjedhin té
ndjekin sifatet e Tij, dhe kjo dashuri
nuk éshté tamam njélloj si dashuria
qé solli né eckzistencé gjithésiné.
Sifatet e Zotit t€ ndjekura nga ata
qé Ai i dashuron ngérthehen té
“shembulli i bukur” (35:21) dhe
morali i madhnueshém 1 Profetit.
Shkogqitja e rrugés sé stolisjes
me tiparet e bukura té karakterit u
siguron bazén shumé librave nga
mjeshtra sufi. Mé i famshmi i kétyre né
Peréndim éshté Mantikn t-tajr (“Gjuha
e zogjve”) nga Farid ed-Din “Aftar (vd.
618/1221), njé poemé e pérkthyer disa
heré né anglishte. Titulli 1 referohet
njé ajeti kur’anor, né té cilin thuhet
se Solomoni dinte (gjuhén e zogjve)
(27:16). Né leximin qé i bén “Attari,
ajeti aludon pér njohjen profetike -
nga Solomoni - té€ veteve njerézore,
t€ vetmeve ndér té gjitha krijesat me
potencialin pér t€ fluturuar te Prania
e Zotit. Cdonjéri nga zogjté né rréfim
pérfagéson njé tip njerézor me fuqité
dhe dobésité e tij. Pas goxha diskutimi
¢ debati, tridhjeté zogj pajtohen té
nisen né kérkim t€ Simurgh-ut, mbretit
pérrallor té zogjve qé rron diku larg,
Me shumé mundim, ata fluturojné
mbi shtaté male, ¢donjéri mé i larté se
paraprirési dhe pérfagésues i njé etape
né rrugén drejt Zotit, tipar karakteri qé
duhet béré€ cilési e pérhershme e vetes.
Shtaté etapat — kérkimi, dashuria,
njohja, pavarésia, uniteti, shushatja dhe

varféria — bazohen né terminologji
kur'anore dhe pasqyrojné shekuj
mésimi e ushtrimi sufi, qé synojné
pértéritien e fitres dhe arrijen e
“deiformitetit”. Kur mbérrijné fundin
e rrugés, zogjté zbulojné se té gjitha
tiparet e tyre té karakterit jané asgjésuar
dhe vetém tiparet e karakterit té
Simurgh-ut mbiqéndrojné. “Tridhjeté
zogit€” (si murgh) vijné e kuptojné se,
qysh né fillim, ata kishin qené Veté-
Shpalosja e Simurgh-ut.

Mésuesit sufi 1 numérojné
etapat né rrugén drejt Zotit né
shumé ményra t€ ndryshme, por
tejvéshtrimi 1 tyre 1 pérbashkét
éshté se Kur’ani e Sunneti ofrojné
udhézuesit pér realizimin e “Formés
Hyjnore”, qé rri latente né ¢do
vete. Cdo njeri thérritet g€ ta njohé
Thesarin e Fshehur, t1 rikujtojé
emrat ¢ iu mésuan Ademit, té
dashurojé té Dashurin e vérteté, dhe

me u rroké nga Dashuruesi i vérteté.
Té qenurit plotésisht
kérkon pérmbushjen dhe realizimin
e kuptimit té teuhidit né thellésité e
zemrés. Rumiu e pérmbledh udhén

njerézot,

kur’anore t€ sufizmit:

Dashuria éhté ajo flaké qé, kur
ndizet,

shkrumbon githeka veg T¢ Dashurit
Mbigéndrues.

Ajo ngul shpatén e ‘jo z0t” pér té
mbytur tetér-veg-Zotit.

Pa shiko — pas “Jo zot” ¢faré mbetet?

Mbetet “pérvegse Zoti”, tietra éshté
ghdnkur.

Té¢ fumté, O e madhja Dashuri
idbull-djegése."

Shqipéroi: Edin Q. Lohja

16. Burimi i artikulli “The Quran and
Sufism”, The Study Quran. Edited by
Seyyed Hossein Nasr et al. New York:
HarperCollins, 2015, pp. 1737-49.




